
 ᐊᐅᓚᑦᑎᔨᓄᐊᒐᒃᓴᐃᑦ ᓇᐃᓈᖅᑕᐅᓯᒪᔪᑦ 
 
1. ᐱᓕᕆᐊᑦ ᖃᓄᖅ ᐱᕙᓪᓕᐊᓕᓚᐅᖅᓯᒪᖕᒪᖔᑕ ᓇᓃᒻᒪᖔᑕᓗ 
 
ᑲᓇᑕᐅᑉ ᒐᕙᒪᒃᑯᖏᑦ ᐱᒋᐊᖅᑎᑦᑎᓯᒪᓕᕐᒪᑕ ᑲᓇᑕᒥ ᓱᕈᖅᑕᐅᓯᒪᔪᓂᒃ ᓄᓇᓂᒃ 
ᓴᓗᒻᒪᖅᓴᐃᔾᔪᑎᒃᓴᓂᒃ (ᖃᓗᓛᑎᑐᑦ ᓇᐃᓈᖅᓯᒪᔪᑦ FCSAP-ᒥᒃ), ᓴᓗᒻᒪᖅᓴᖅᑕᐅᓂᐊᕐᒪᑕ 
ᑲᓇᑕᒥ ᐱᖁᑎᒋᔭᐅᔪᑦ ᓄᓇᐃᑦ ᓱᕈᖅᑕᐅᓯᒪᔪᑦ ᐊᒻᒪᓗ ᑐᑭᓯᑦᑎᐊᕈᒪᓪᓗᒋᑦ ᐊᕙᑎᖏᓐᓂᒃ 
ᐅᓗᕆᐊᓇᖅᑐᖃᕐᓂᖏᑦ ᐊᑐᓂ ᓄᓇᓂ. ᑖᒃᑯᐊ ᓴᓗᒻᒪᖅᓴᐃᓂᕐᒧᑦ ᐊᑐᖅᑕᐅᓲᑦ 
ᑮᓇᐅᔭᖃᖅᑎᑦᑎᓲᑦ ᐋᕿᒋᐊᖅᑕᐅᑦᑎᐊᕐᓂᖏᓐᓄᑦ ᓱᕈᖅᓯᒪᔪᐃᑦ ᓄᓇᐃᑦ 
ᐅᓗᕆᐊᓇᖅᓯᓯᒪᓪᓗᑎᒃ located on Bear Island ᐃᓄᐃᑦ ᖃᓄᐃᓐᓂᖏᓐᓄᑦ 
ᐊᒻᒪᓗ/ᐅᕝᕙᓗᓐᓃᑦ ᐊᕙᑎᒧᑦ. ᐃᓄᓕᕆᔨᑐᖃᒃᑯᑦ (INAC-ᑯᑦ) ᐆᒃᑐᖅᓯᒪᔪᑦ, 
ᑐᓂᔭᐅᓯᒪᓪᓗᑎᒡᓗ ᑮᓇᐅᔭᓂᒃ ᑖᒃᑯᓇᖓᑦ ᑮᓇᐅᔭᖅᑖᕐᕕᐅᕙᒃᑐᓂᒃ 
ᖃᐅᔨᓴᖅᑕᐅᔾᔪᑎᒃᓴᖏᓐᓄᑦ ᐊᒻᒪᓗ ᓴᓗᒻᒪᖅᑕᐅᓂᖏᓐᓄᑦ ᕿᒪᒃᑕᐅᓂᑯᐃᑦ ᑲᓇᑕᒥ 
ᐃᓂᕕᓂᕆᔭᐅᔪᑦ ᐅᖓᓯᒃᑐᒥᒃ ᖃᖓᑕᔪᓂᒃ ᖃᐅᔨᓴᕐᕕᕕᓃᑦ (ᐃᓂᖏᑦ  ᓇᓴᐅᑎᓖᒃ 412 
ᐊᒻᒪᓗ 413).  (54°20' ᐅᐊᖕᓇᕐᒥ, 81°05'ᐱᖓᖕᓇᕐᒥ) .  ᕿᑎᐊᓃᑦᑐᖅ ᐃᒪᖓᑕ 
ᔨᐃᒥᓯ ᐲᑉ, ᓄᓇᕗᒻᒥ. Bear Island ᕿᑭᖅᑕᖓ ᐅᖓᓯᖕᓂᖃᖅᑐᖅ 160 ᑭᓛᒥᑦᑐᓂᒃ, 
ᐅᐊᖕᓇᖓᑕ ᐱᖓᖕᓇᖅᐸᓯᐊᓂ ᓯᓵᐱᒥᒃ (Chisasibi) ᑯᐸᐃᖕᒥᒃ ᐊᒻᒪᓗ 300 ᑭᓛᒥᑕᐃᑦ 
ᓂᒋᐊᓂ  ᑭᓛᒥᑕᓂᒃ ᐅᖓᓯᖕᓂᒃ ᓴᓂᑭᓪᓗᐊᕐᒥᒃ.  ᓄᓇᕗᒻᒥ ᑕᑯᕖᑦ ᓄᓇᖑᐊᕐᓂᒃ 
ᑎᑎᕋᐅᔭᖅᑕᐅᓯᒪᔪᓪᓗ ᐃᓚᒋᔭᐅᔪᑦ ᑖᒃᑯᓇᓂ ᑐᓂᕐᕈᑕᐅᔪᓂ. (ᑕᑯᓗᒋᑦ ᑎᑎᖃᐃᑦ 
ᐃᓚᒃᑲᓐᓂᖏᑦ B, C ᐊᒻᒪᓗ E).  
 
ᑕᑭᓂᖃᖅᑐᖅ 5 ᑭᓛᒥᑕᓂᒃ, ᐅᐊᖕᓇᕐᒥᒃ ᓂᒋᐊᕐᒧᑦ, ᐊᒻᒪᓗ 1.5 ᑭᓛᒥᑕᓂᒃ 
ᓂᕈᑐᓂᖃᖅᓱᓂ. ᐊᑦᑎᖕᓂᐅᔪᖅ ᕿᕐᓂᖅᑕᒥᒃ ᐅᔭᕋᓪᓛᓂᖃᖅᑐᖅ, ᑕᓯᖃᐅᖅᓱᓂ, 
ᑕᓯᕋᓚᓪᓗ, ᓯᕐᒥᕕᓂᕐᓄᑦ ᓯᑐᕕᐅᖃᑦᑕᕐᓂᑰᓪᓗᑎᒃ. ᐱᕈᖅᕕᐅᕙᒃᑐᖅ ᒥᑭᔪᓂᒃ 
ᓇᐹᖅᑐᒃᓴᔭᐅᔭᖅᑐᓂᒃ, ᐃᕕᖕᓂᒃ, ᒪᓂᕐᓂᒃ, ᑎᖓᐅᔭᓂᒡᓗ. ᑎᖕᒥᐊᖃᐅᖅᑐᑦ 
ᑕᕆᐅᕐᒥᐅᑕᓂᒃ ᐊᒻᒪᓗ ᓇᓄᖃᖃᑦᑕᖅᓯᒪᔪᖅ ᑕᕆᒐᓂᐊᖃᕐᓂᖓᓗ ᖃᐅᔨᔭᐅᓚᐅᖅᑐᖅ 
1995-ᒥ ᖃᐅᔨᓴᖅᑕᐅᒐᒥ. ᐆᒪᔪᐃᑦ ᑕᐅᑐᕙᓂᓲᑦ ᕿᕐᓂᖅᑐᐃᑦ ᓇᓄᐃᑦ ᐊᒻᒪᓗ ᓇᓄᐃᑦ, 
ᐊᒪᕈᐃᑦ, ᐊᐅᐸᓗᒃᑐᑦ ᑎᕆᒐᓂᐊᑦ, ᐅᖃᓖᑦ, ᑐᓗᒐᐃᑦ, ᑭᒡᒐᕖᑦ, ᓯᒡᔭᕆᐊᕐᔪᐃᑦ, 
ᑕᕆᐅᕐᒥᐅᑕᐃᑦ ᑎᖕᒥᐊᑦ, ᒥᑏᑦ, ᑐᓪᓕᒑᕐᔪᐃᑦ, ᓇᑦᑏᑦ, ᐊᐃᕖᑦ ᕿᓇᓗᒐᐃᓪᓗ.  
 
ᒪᕐᕉᒃ ᖃᖓᑕᔪᓂᒃ ᖃᐅᔨᐅᓴᕐᕖᒃ ᐊᐅᓚᑕᐅᓚᐅᖅᓯᒪᔪᑦ Bear Island-ᒥ 1950-ᖏᓐᓂᒃ 
1965-ᒧᑦ ᐃᓚᒋᔭᐅᓪᓗᑎᒃ ᑲᓇᑕᒥ ᖃᐅᔨᓵᓕᔾᔪᑕᐅᕙᓚᐅᖅᑐᓂᒃ ᐅᓇᑕᖅᑐᒃᓴᓄᑦ 
ᖃᐅᔨᓴᕐᕕᐅᓪᓗᑎᒃ.  ᕿᒪᒃᑕᐅᑐᐃᓐᓇᕐᓂᑰᕗᑦ 1965-ᒥ 
ᓴᓗᒻᒪᖅᓴᑕᐅᓇᓱᐊᖅᓯᒪᖏᑦᑎᐊᖅᓱᑎᒃ, ᑭᓯᐊᓂ ᑕᒪᕐᒥᑲᓴᐃᑦ ᐃᒡᓗᕐᔪᐊᑦ 
ᐲᔭᖅᑕᐅᓯᒪᒐᓗᐊᖅᓱᑎᒃ ᑐᖓᕕᖏᓐᓂᒃ. ᐊᕙᑎᓕᕆᓪᓗᓂ ᐃᓱᒪᓘᑖᐅᔪᑦ Bear Island-ᒥ 
ᐃᓚᖃᖅᑐᑦ ᐊᑦᓯᕕᕕᓂᕐᓂᒃ ᐊᒻᒪᓗ ᐃᒡᓗᕐᔪᐊᖃᕐᕕᕕᓂᕐᓂᒡᓗ, ᐊᒻᒪᓗ 
ᕿᒪᒃᑕᐅᓯᒪᑐᐃᓐᓇᖅᑐᓂᒃ ᐅᓗᕆᐊᓇᖅᑐᓕᖕᓂᒃ ᐱᖁᑎᕕᓂᕐᓂᒃ (ᑐᖁᓐᓇᖅᑐᓖᑦ 

ᐆᑕᕐᓇᖅᑐᓂᒃ ᐹᑐᓖᕕᓃᑦ, ᐅᖅᓱᐊᓗᓕᕕᓃᑦ, ᓄᖑᔪᐃᑦᑐᖅᑕᓖᑦ, ᖃᑦᑕᐅᔭᕕᓃᑦ ᐊᒻᒪᓗ 
ᓴᕕᕋᔭᕕᓃᑦ).  
 
ᐃᓂᖓᓂ 413-ᒥ, ᑲᑕᒃᓯᒪᔪᖃᓚᐅᖅᑐᖅ ᓇᐸᔪᕕᓂᕐᒥᒃ ᓈᓚᐅᑎᖃᕐᕕᕕᓂᕐᒥᒃ ᐊᒻᒪᓗ 
ᐃᒡᓗᕐᔪᐊᑉ ᑐᖓᕕᕕᓂᖓ ᓇᑎᕕᓂᖓᓗ ᐊᒥᐊᒃᑯᑐᐊᖑᓪᓗᑎᒃ. ᐅᖅᓱᐊᓗᕕᓃᑦ, 
ᐅᖅᓯᖅᑎᕈᑏᑦ ᐊᒻᒪᓗ ᒥᖑᐊᓖᑦ ᐅᖅᓱᒥᒃ ᖃᑦᑕᐅᔭᕐᔪᐊᑦ ᐲᔭᖅᑕᐅᓯᒪᔫᒐᓗᐊᑦ ᑭᓯᐊᓂ 
ᓱᓕ ᓱᓪᓗᓕᕕᓂᖏᑦ ᐱᑕᖃᖅᐳᑦ. ᐃᒡᓗᕐᔪᐊᕕᓃᑦ ᑯᕕᔪᓂᒃ ᖁᕐᕕᖃᖅᓯᒪᔪᕕᓂᐅᔮᖅᑐᑦ, 
ᐃᑎᕈᐃᓪᓗ ᑯᕕᖃᑦᑕᕐᓂᖅᓱᑎᒃ ᐃᑎᔪᒧᑦ ᖃᑦᑕᐅᔭᕐᔪᐊᕐᒧᑦ, ᐃᒡᓗᕐᔪᐊᑦ ᐊᑕᓃᑦᑐᓂ. 
ᐃᓚᖓᓂᒃ ᑕᑖᖅᑐᒥᒃ ᐊᑦᓯᕕᖃᓚᐅᖅᑐᑦ (ᐊᒃᑕᕐᕕᖕᒥᒃ) ᐊᒻᒪᓗ ᓄᓇᐅᑉ ᖄᖓᓃᑦᑐᖅ 
ᐊᑦᑕᑯ ᑕᐅᕙᓃᓚᐅᖅᑐᖅ, ᐅᐊᖕᓇᖓᑕ ᑲᓇᖕᓇᖅᐸᓯᐊᓂ ᐃᓂᒋᕕᓂᕐᒥ 412-ᒥ. ᐊᒻᒪᓗ, 
ᓱᓪᓗᓕᖃᓚᐅᖅᑐᖅ 3,300 ᒦᑕᓂᒃ ᑕᑭᓂᓕᖕᒥᒃ ᑕᐅᕘᓇᓕᒫᖅ 
ᐃᒡᓗᕐᔪᐊᖃᕐᕕᒋᓚᐅᖅᑕᓕᒫᖓᓂ, ᐊᒻᒪᓗ ᐊᒃᑕᑯᐃᑦ ᓇᓂᑐᐃᓐᓈᑦᑎᐊᖅᑐᑦ ᕿᑭᖅᑕᒥ. 
ᒥᑦᑕᕐᕕᕕᓂᖃᖅᑐᑦ 1,500 ᒦᑕᓂᒃ ᑕᑭᓂᓕᒃ ᐱᖓᖕᓇᖅᐸᓯᐊᓂ ᕿᑭᖅᑕᐅᑉ, 
ᐊᑯᓐᓂᖏᓐᓂ ᒪᕐᕉᒃ ᖃᐅᔨᓴᕐᕕᕕᓂᕐᒃ; ᐊᖁᑎᖏᑦ ᐊᑯᓐᓂᖏᓐᓃᑦᑐᐃᑦ ᖃᐅᔨᓴᕐᕕᕕᓃᑦ 
ᐊᑕᔪᑦ ᒥᑦᑕᕐᕕᖕᒧᑦ. ᓄᓈᕆᐊᖅᑐᕐᕕᖃᖅᑐᖅ ᑐᓚᒃᑕᕐᕕᖕᒥᒃ ᑕᐅᕙᓂ ᑲᓇᖕᓇᖓᓂ 
ᕿᑭᖅᑕᐅᑉ, ᑲᖏᖅᖢᐊᓛᕐᒥ, ᐅᖓᓯᖕᓂᖃᖅᑐᖅ 1 ᑭᓛᒥᑕᒥᒃ ᐅᐊᖕᓇᖓᓂ 
ᐃᓂᒋᔭᐅᔪᕕᓂᐅᑉ 412, ᐊᒻᒪᓗ ᑎᑭᑕᐅᔪᓐᓇᖅᓱᓂ ᐃᓂᕕᓂᖓ ᐊᖅᑯᑎᒃᑯᑦ. ᓄᓈᕐᕕᒃ 
ᐃᓱᒪᓇᖅᑐᖅ ᐱᖁᑏᑦ ᑎᑭᓴᖅᑕᐅᓯᒪᔪᑦ ᓂᐅᔭᐅᕙᓚᐅᖅᑐᑦ ᑕᐅᕙᓂ, ᐱᖁᑏᑦ 
ᑕᐅᕙᓃᒻᒪᑎ ᓯᕐᓗᐊᑦ ᐊᒻᒪᓗ ᐅᖅᑯᐊᖅ ᑕᐅᕙᓂ ᓂᒋᐊᓂ. ᒥᑭᑦᑐᒻᒪᕆᐅᓕᖅᑐᖅ 
ᐅᖅᓱᐊᓗᖃᐅᑎᖃᕐᕕᕕᓃᑦ ᐊᒥᐊᒃᑯᑦ ᓱᓪᓗᓕᕕᓂᐅᒐᓗᐊᑦ ᑭᓯᐊᓂᐅᓕᖅᑐᑦ.  
 
ᓯᕗᓪᓕᖅᐹᖅᓯᐅᑏᑦ ᐊᕙᑎᒥᒃ ᖃᐅᔨᓴᖅᑕᐅᓂᖓ Bear Island ᕿᑭᖅᑕᖓ 
ᖃᐅᔨᓴᖅᑕᐅᓚᐅᖅᓯᒪᔪᖅ 1995-ᒥ ᐊᕙᑎᓕᕆᔨᒃᑯᑦ ᖃᐅᔨᓴᖅᑎᖏᑦᑕ ᑎᒥᖁᑎᖏᓐᓄᑦ, 
Royal Roads Military College-ᑯᑦ ᐃᓕᓐᓂᐊᕐᕕᖓᓄᑦ. ᖃᖓᓂᑦᑐᑦ ᓄᓇᐃᑦ, 
ᐱᖁᖅᑐᑦ, ᐃᒪᐃᓪᓗ ᐲᖅᓯᕕᐅᓚᐅᖅᑐᑦ ᓇᑭᑐᐃᓐᓇᖅ ᕿᑭᖅᑕᖓᓂᒃ, ᖃᐅᔨᓴᖅᑕᐅᓪᓗᑎᒃ 
ᓱᕈᕐᓇᖅᑐᖃᑐᐃᓐᓇᕆᐊᖃᕐᒪᖔᑕ. ᓱᕈᕐᓇᖅᑐᓂᒃ ᓱᕈᖅᑕᐅᓯᒪᓚᐅᖅᑐᖅ Bear Island 
ᕿᑭᖅᑕᖓ ᐊᖏᔫᖏᑦᑐᒥᒃ ᐊᒻᒪᓗ ᐃᓂᕕᓃᓐᓇᖏᓐᓃᓱᑎᒃ. ᐊᒃᑕᑯᓪᓚᕇᑦ ᐱᖁᑎᕕᓃᑦ, 
ᑭᓯᐊᓂ ᐊᒥᓲᒻᒪᕆᐊᓗᐃᑦ ᐊᒻᒪᓗ ᑕᑯᒃᓴᐅᑦᑎᐊᖅᓱᑎᒃ.  
 
ᐊᕙᑎᐊᓃᑦᑐᑦ ᐊᖏᓂᖏᑦ ᐊᒻᒪᓗ ᓱᓇᖃᕐᓂᖏᑦ ᐱᔭᕇᖅᑕᐅᓚᐅᖅᑐᑦ ᒪᕐᕉᖕᓂᒃ 
ᐅᓪᓘᖕᓂᒃ 2001-ᖑᑎᓪᓗᒍ, Earth Canada Tech-ᑯᓐᓄᑦ ᐊᑐᖅᓱᑎᒃ ESG-ᑯᑦ 
ᐅᓂᒃᑳᓕᐅᕈᑎᖏᓐᓂᒃ ᐃᔾᔪᐊᖅᓱᓂᔾᔪᒃ ᑲᑎᖅᓱᐃᓂᕐᒧᑦ ᐊᒻᒪᓗ ᐃᓕᐅᖃᐃᓂᕐᒧᑦ 
ᖃᐅᔨᔭᐅᔪᒪᓯᒪᔪᓂᒃ ᑕᐃᑲᓂ Bear Island ᕿᑭᖅᑕᖓᓂ. ᓄᓇᐃᑦ ᓱᕈᖅᑕᐅᓯᒪᔪᑦ 
ᑐᖁᓐᓇᖅᑐᒧᑦ, ᐹᑐᓖᒃᓴᔭᕐᓄᑦ, ᓱᓪᓗᓕᐅᕈᑎᒃᓴᓄᑦ, ᑐᖁᓐᓇᖅᑐᓕᖕᓂᒃ ᓴᕕᕋᔭᒃᓴᓂᒃ, 
ᓄᖑᔪᐃᑦᑐᓕᖕᓂᒃ ᐊᒻᒪᓗ ᓴᕕᕋᔭᓪᓚᑦᑖᕐᓂᒃ ᓇᓗᓇᐃᖅᑕᐅᓚᐅᖅᑐᑦ ᑕᐅᑲᓂ 
ᐃᖃᓇᐃᕐᔭᕕᕕᓂᕐᒥ ᓈᓴᐅᑎᓕᖕᒥ 412-ᒥ, ᖃᑦᑕᐅᔭᕐᔪᐊᖃᕐᕕᕕᓂᕐᒥᒃ ᓄᓇᒥ, 
ᓂᐅᕋᐃᕕᖕᒥ ᓯᒡᔭᒥ, ᐊᒻᒪᓗ ᐃᒡᓗᕐᔪᐊᖃᕐᕕᖕᒥ ᓇᓴᐅᑎᓕᖕᒥ 4123-ᒥ.Earth Tech-ᑯᑦ 

ᐅᓂᒃᑳᓚᐅᖅᑐᑦ ᖃᓂᒋᔭᖏᓃᓐᓂᖏᓐᓂᒃ m3 ᓄᓇᐃᑦ ᓱᕈᖅᑕᐅᓯᒪᓂᖏᓐᓂᒃ ᓴᕕᕋᔭᖕᓂᒃ, 
ᐅᖓᑕᐅᔾᔨᓯᒪᓪᓗᑎᒃ ᑲᓇᑕᓕᒫᒥ ᐊᕙᑎᓕᕆᔨᕐᔪᐊᒃᑯᑦ ᓄᓇᒥᒃ ᐱᐅᔫᔭᕆᐊᖃᕐᓂᖏᓐᓄᑦ 
ᓇᓗᓇᐃᒃᑯᑕᕆᔭᐅᔪᓂ ᐊᖏᕐᕋᖃᕐᕕᐅᕙᒃᑐᓂ/ᒥᖑᐃᖅᓯᕐᕕᖃᖅᑐᓂᓗ.  ᐊᖏᓂᖏᑦ 
ᐅᖅᓱᐊᓗᒃᓴᔭᕐᕕᓂᕐᓂᒃ ᓱᕈᖅᑕᐅᓯᒪᔪᑦ, ᒪᓕᒃᑕᐅᓪᓗᑎᒃ ᑲᓇᑕᓕᒫᒥ ᐊᔾᔨᒋᔭᐅᔪᑦ 
ᒪᓕᒃᑕᐅᓲᑦ ᐅᖅᓱᐊᓗᖃᕐᓂᖏᓐᓂᒃ ᓄᓇᐃᑦ, ᖃᓂᒋᔭᖏᑦᓃᑦᑐᑦ 85  m3 ᓄᓇᐃᑦ 
ᐊᕙᓗᐊᓂ ᐊᒃᑕᕐᕖᑦ ᐅᐊᖕᓇᖓᓂ ᑲᓇᖕᓇᖅᐸᓯᐊᓃᑦᑐᓂ ᐃᒡᓗᕐᔪᐊᖃᐅᓂᖅᓴᕕᓂᐅᔪᓂ. 
ᖃᐅᔨᔭᐅᒐᓗᐊᖅᓱᑎᒃ PCB-ᓃᒃ ᓱᕈᕐᓇᖅᑐᖃᕐᑎᓪᓗᒋᑦ ᑯᕕᕕᐅᓯᒪᔪᓂ ᑲᓇᖕᓇᖅᐸᓯᐊᓂ 
ᐊᒃᑕᑯᐃᑦ ᑐᖓᕕᖓᓂ ᐃᓂᖓᓂ ᓈᓴᐅᑎᓕᐅᑉ 412,  ᐊᑦᑎᖕᓂᕐᒦᑦᑐᑦ ᐊᒃᑕᕐᕕᖕᒥ 
1995-ᒥ ᖃᐅᔨᓴᖅᑕᐅᓚᐅᖅᑐᓂ, 2001-ᒥ ᐊᖏᓂᖏᓐᓂᒃ ᖃᐅᔨᓴᖅᑕᐅᒐᒥᒃ 
ᖃᐅᔨᔭᐅᓂᕋᖅᑕᐅᓯᒪᓚᐅᖅᑐᑦ ᑕᒪᕐᒥᒃ PCB-ᓂᒃ ᓱᕈᕐᓇᖅᑐᓖᑦ ᐊᑖᓃᑦᓚᐅᖅᑐᑦ 
ᖃᐅᔨᓴᕐᕕᐅᑉ ᖃᐅᔨᔪᓐᓇᕐᓂᖏᓐᓂᒃ. ᐊᖏᓂᖏᑦ ᓱᕈᖅᑕᐅᓯᒪᓂᕋᖅᑕᐅᔪᓂ 
ᖃᐅᔨᓴᖅᑕᐅᓚᐅᖅᑐᑦ ᐆᒃᑐᕋᖅᑕᐅᓪᓗᑎᒃ ᒪᓕᒃᑕᐅᓪᓗᑎᒃ ᐃᑎᓂᖏᑦ ᐅᔭᕋᖕᓄᑦ 
ᑎᑭᐅᒪᔪᑦ ᓄᓇᐅᑉ ᐊᑖᓂ, ᐱᔾᔪᑕᐅᓪᓗᑎᒃ ᓄᓇᐅᑉ ᖁᐊᖑᓂᖓ ᐊᑖᓂ ᒫᓐᓇᐅᔪᖅ 
ᐃᓱᒪᓘᑕᐅᖏᒻᒪᑦ ᑕᐅᕙᓂ ᐃᓂᕕᓂᐅᔪᓂ.  
 
ᓇᓂᑐᐃᓐᓇᑦᑎᐊᖅ ᐱᖁᑎᕕᓂᖃᖅᑐᖅ ᐃᒋᑕᐅᓯᒪᔪᓂᒃ ᕿᑭᖅᑕᓕᒫᒥ, 
ᖁᓕᕇᓕᖅᑎᖅᑕᐅᓯᒪᔪᖃᑦᑎᐊᕋᓗᐊᖅᓱᓂ  ᓯᒡᕙᒥ. ᐊᒃᑕᕐᕕᖃᖅᑐᑦ ᒥᑭᔪᑯᓗᖕᒥᒃ 150 
ᒦᑕᓂᒃ ᐅᖓᓯᖕᓂᒃ ᐅᐊᖕᓇᖓᓂ ᐃᓂᕕᓂᐊᓂ ᓈᓴᐅᑎᓕᐅᑉ 412, 
ᐊᒃᑕᑯᖃᕐᓂᖅᐹᖑᓪᓗᓂ, ᐊᒻᒪᓗ ᐃᓱᐊᓃᑦᑐᖃᖅᓱᓂ ᐊᒃᑕᑯᐃᑦ ᒥᑭᔪᒥᒃ ᑕᓯᐊᕐᔪᖕᒥᒃ, 
ᐊᑕᓪᓗᓂ ᐊᖏᓂᖅᓴᒧᑦ ᑕᓯᕐᒧᑦ. 4,000-ᖐᓃᑦᑐᑦ ᖃᑦᑕᐅᔭᕕᓂᐊᓗᐃᑦ ᑕᐅᕙᓃᑦᑐᑦ. 
ᖃᑦᑕᐅᔭᖃᕐᕕᕕᓂᖅ ᖃᑦᑕᐅᔭᖃᕐᒥᔪᖅᒻ 3,000-ᓂᒃ ᖁᓕᕇᓕᖅᑎᖅᓯᒪᓪᓗᑎᒃ ᓄᓇᐅ 
ᖄᖓᓂ ᐊᑯᓐᓂᖏᓐᓂᒃ ᐃᒡᓗᕐᔪᐊᑉ 412 ᐊᒻᒪᓗ ᓯᒡᔭᒥ ᓂᐅᕋᐃᕕᕕᓂᕐᒥ. There is 
approximately 1,000 ᖃᓂᒋᔭᖏᓐᓂᒃ 1,000-ᖑᔪᑦ m3 ᐊᔾᔨᒌᖏᑦᑑᑎᓂᒃ ᐊᒃᑕᑯᐃᑦ 
ᐃᓗᓕᓖᑦ ᖃᑦᑕᐅᔭᕐᕕᓂᕐᓃᑦᑐᑦ, ᓴᓂᕋᒃᓴᕕᓂᕐᓂᒃ ᓄᖑᔪᐃᑦᑐᓕᖕᓂᒃ ᑐᖁᓇᖅᑐᓕ 
ᐊᒻᒪᓗ ᓴᕕᕋᔭᓕᖕᓂᒃ ᕿᔪᖕᓂᒃ ᖃᐅᔨᔭᐅᔪᖃᓚᐅᕐᒥᔪᖅ ᓈᓴᖅᑕᐅᓪᓗᑎᒡᓗ.   
ᐊᑕᐅᓰᓐᓇᑯᓗᒃ ᐊᒃᑕᑯᖃᕐᕕᒃ ᓇᓗᓇᐃᖅᑕᐅᓚᐅᖅᓯᒪᔪᖅ 1995-ᒥ ᐊᒻᒪᓗ 2001-ᒥ 
ᖃᐅᔨᓴᖅᑕᐅᔪᓂ, ᓴᓂᐊᓃᑦᑐᑦ ᖁᕆᓖᖅᓯᒪᔪᐃᑦ ᖃᑦᑕᐅᔭᕐᔪᐊᑦ ᐊᑯᓐᓂᖏᓐᓂᒃ 412 
ᐊᒻᒪᓗ ᓂᐅᕋᐃᕕᖕᒥ ᓯᒡᔭᒥ.  PCB-ᒥᒃ ᓄᖑᔪᐃᑦᑐᖅᑕᓕᖕᓂᒃ ᓇᓂᓯᔪᖃᓚᐅᖏᑦᑐᖅ 
ᐅᕙᓗᓐᓃ ᓄᖑᑦᑐᓐᓇᖏᑦᑐᓂᒃ ᑕᐃᑲᓂ ᐊᒃᑕᕐᕕᖕᒥ, ᓴᓂᐊᓂ ᐅᖅᓱᓗᓕᕕᕐᓂᒃ 
ᓱᕈᖅᑕᐅᓯᒪᔪᓂᒃ.  
 
ᐃᓄᓕᕆᔨᑐᖃᒃᑯᑦ ᐱᓕᕆᒋᐊᒃᑲᓐᓂᓕᓚᐅᖅᑐᑦ ᓯᕗᓂᐊᓂ ᒪᕐᕉᖕᓂ ᐊᕐᕋᒎᖕᓂᒃ 
ᐱᓕᕆᐊᕆᓚᐅᖅᑕᖏᓐᓂᒃ ᓇᓗᓇᐃᔭᖅᓯᒪᑦᑎᐊᓕᖅᓱᑎᒃ ᖃᐅᔨᓴᖅᑕᐅᒃᑲᓐᓂᕐᒪᑕ 2007-
ᒥ.  ᑕᐃᔅᓱᒪᓂᑦᓴᐃᓐᓇᖅ, ᓄᓇᖏᑦ ᖃᐅᔨᓴᖅᑕᐅᓚᐅᕐᒥᔪᑦ ᓇᓗᓇᐃᖅᑕᐅᔪᒪᓪᓗᑎᒃ 
ᓯᐅᕋᖅᑕᖅᕕᐅᔪᓐᓇᕋᔭᖅᑐᑦ ᐊᒻᒪᓗ ᐃᓂᒃᓴᓂᒃᑕᐅᔪᓐᓇᕋᔭᖅᑐᑦ ᓄᖑᔪᐃᑦᑐᓕᖕᓂᒃ 
ᐊᒃᑕᑯᓄᑦ. ᓄᓇᐃᑦ ᐱᖁᑎᕕᓂᖃᕐᒪᖔᑕ ᖃᐅᔨᓴᖅᑕᐅᓚᐅᕐᒥᔪᑦ ᓇᓗᓇᐃᖅᑕᐅᓂᐊᕐᒪᑕ 

ᐃᓕᖅᑯᓯᑐᕐᑲᕐᓄᑦ ᐊᓐᓂᕐᓇᖅᑐᖃᖏᒻᒪᖔᑕ ᐅᕙᓗᓐᓃᑦ ᑕᐃᔅᓱᒪᓂᓂᑕᕐᓂᒃ 
ᐱᒻᒪᕆᐅᓇᔭᖅᑐᓂᒃ. 
 
ᑐᖓᕕᐅᓪᓗᑎᒃ ᑐᑭᓯᔭᐅᓯᒪᓕᖅᑐᑦ ᑕᐃᒃᑯᓄᖓ ᖃᐅᔨᓴᖅᑕᐅᓚᐅᖅᑐᓄᑦ, ᐊᒻᒪᓗ 
ᑲᑎᖅᓱᖅᑕᐅᓯᒪᓂᖏᓐᓄᑦ ᐃᓄᐃᑦ ᑐᑭᓯᓂᐊᕐᕕᐅᓚᐅᖅᑐᓂᒃ, ᐃᓄᓕᕆᔨᑐᖃᒃᑯᑦ 
ᐱᔭᕇᖅᓯᓚᐅᖅᑐᑦ Bear Island-ᒥ ᕿᑭᖅᑕᓂᒃ ᓈᓚᐅᑎᖃᕐᕕᕕᓂᖏᓐᓂᒃ 
ᐅᓇᑕᖅᑐᒃᓴᕕᓃᑦ ᓴᓗᒻᒪᖅᓴᖅᑕᐅᔾᔪᑎᒃᓴᖏᓐᓄᑦ ᐸᕐᓇᐅᑎᓂᒃ ᒪᓕᒃᑕᐅᓪᓗᑎᒃ 
ᕿᒪᒃᑕᐅᓯᒪᔪᕕᓃᑦ ᐅᓇᑕᖅᑐᒃᓴᐃᑦ ᐃᓂᕕᓂᖏᓐᓂᒃ ᓴᓗᒻᒪᖅᓴᐃᓂᕐᒧᑦ ᐊᖏᕈᑏᑦ  
ᐊᒻᒪᓗ ᐱᒋᐊᖅᑎᑦᑎᔪᒪᓕᖅᑐᑦ ᐱᓕᕆᐊᒃᓴᐅᓂᐊᖅᑐᓂᒃ ᐊᕐᕋᒎᓂᐊᖅᑐᒥ 2009-ᒥ. 
 
2. ᓴᓇᔭᐅᔪᒃᓴᐃᑦ ᐱᓕᕆᐊᒃᓴᖏᑦ ᐊᒻᒪᓗ ᖃᖓᒃᑰᖓᓂᐊᕐᓂᖏᑦ 
 
ᓄᓇᐃᑦ ᖃᐅᔨᓴᖅᑕᐅᒐᒥᒃ ᐊᒻᒪᓗ ᖃᓄᐃᑦᑑᖕᒪᖔᑕ ᓄᓇᐃᑦ ᐱᔭᕇᖅᑕᐅᓚᐅᖅᑐᑦ 
ᐊᐅᔭᒃᑯᑦ 2007-ᒥ.  ᐋᕿᒋᐊᖅᑕᐅᔾᔪᑎᒃᓴᖏᓐᓄᑦ ᐸᕐᓇᐅᑎᑦ ᐱᓕᕆᐊᖑᒋᐊᕈᒪᔪᓄᑦ 
ᓴᓇᔭᐅᓚᐅᖅᑐᑦ ᐃᓚᒋᔭᐅᖃᑕᐅᓪᓗᑎᒡᓗ ᑖᒃᑯᓇᓂ ᑐᓂᕐᕈᑎᒃᓴᓕᐊᖑᓯᒪᔪᓂ. 
ᐱᓕᕆᐊᒃᓴᐃᑦ ᓴᓇᔭᐅᒋᐊᕋᔭᖅᑐᑦ ᐊᐅᔭᒃᑯᑦ 2009-ᒥ ᐱᖁᑏᑦ ᑎᑭᑎᑕᐅᒋᐊᓂᐊᖅᓱᑎᒃ 
ᐅᒥᐊᕐᔪᐊᒃᑯᑦ. ᓇᓗᓇᐃᖅᑕᐅᓯᒪᑦᑎᐊᖅᑐᑦ ᓴᓇᔭᒃᓴᐃᑦ ᖃᖓᒃᑰᖓᓂᖏᑦ ᐃᓚᒋᔭᐅᒋᕗᑦ 
ᑖᒃᑯᓄᖓ ᑎᑎᖃᓄᒃ ᑐᓂᔭᒃᓴᓄᑦ (ᑕᑯᓗᒋᑦ ᑎᑎᖃᐃᑦ ᐃᓚᒃᑲᓐᓂᖏᑦ G-ᒦᑦᑐᑦ).  
 
ᑕᒪᕐᒥᒃ ᓄᓇᒦᑦᑐᑦ ᐃᒡᓗᕐᔪᐊᕕᓃᑦ ᐱᖁᑎᕕᓃᓪᓗ ᓱᕋᖅᑎᖅᑕᐅᓂᐊᖅᑐᑦ ᐱᖁᑏᓪᓗ 
ᐊᕝᕗᖅᑐᖅᑕᐅᓗᑎᒃ ᐅᓗᕆᐊᓇᖅᑐᓄᑦ ᐅᓗᕆᐊᓇᖏᑦᑐᓄᓪᓗ ᐊᒃᑕᑯᖅᑕᐅᓂᐊᖅᑐᓄᑦ. 
ᐅᓗᕆᐊᓇᖅᑐᓖᑦ ᐳᖅᑲᖅᑕᐅᑦᑎᐊᕐᓂᐊᖅᑐᑦ ᐊᐅᓪᓚᖅᑎᐅᓗᑎᒡᓗ ᖃᓗᓈᑦ ᓄᓇᖓᓄᑦ 
ᐃᒋᑕᐅᑦᑎᐊᕐᓂᐊᕐᒪᑕ. ᐅᓗᕆᐊᓇᖅᑐᖃᖏᑦᑐᑦ ᐃᒡᓗᕐᔪᐊᕕᓃᑦ ᐱᖁᑏᑦ ᐊᓯᖏᓪᓗ 
ᓱᕈᕐᓇᖅᑐᖃᖏᑦᑐᑦ ᓇᓗᓇᐃᖅᑕᐅᓯᒪᔪᑦ ᓄᓇᒥ ᐃᓕᐅᖃᖅᑕᐅᓂᐊᖅᑐᑦ ᑕᐅᕙᓂ ᓄᓇᒥ 
ᐅᓗᕆᐊᓇᖅᑐᖃᖏᑦᑐᒧᑦ ᐊᒃᑕᕐᕕᖕᓄᑦ, ᓴᓇᔭᐅᓯᒪᓂᐊᕐᒥᖕᒪᑦ ᓴᓗᒻᒪᖅᓴᖅᑕᐅᔪᓂ 
ᐱᓕᕆᐊᖑᖃᑕᐅᓗᑎᒃ.  
 
ᐊᒃᑕᑯᐃᑦ ᑲᑎᖅᓱᖅᒻᑕᐅᓂᖏᑦ ᐱᓕᕆᐊᖑᓗᐊᕐᓂᐊᖅᑐᑦ ᐲᔭᖅᑕᐅᓗᑎᒃ ᓱᕈᖅᑕᐅᓯᒪᔪᑦ 
ᓄᓇᐃᑦ ᐊᒻᒪᓗ ᓄᓇᐅᑉ ᖄᖓᓃᑦᑐᑦ ᐊᒃᑕᑯᐃᑦ. ᐅᖅᓱᐊᓗᕕᓂᖃᖅᑕᐅᕐᒥᖕᒪᑦ, 
ᒥᖑᐊᕕᓂᖃᖅᓱᑎᒡᓗ (ᐊᒥᐊᕕᓂᕐᓂᒃ), ᐹᑐᓕᕕᓂᕐᓂᒃ, ᓄᖑᔪᐃᑦᑐᓕᖕᓂ ᐃᓗᐹᕈᑎᓂᒃ, 
ᐋᕿᒃᑕᐅᑦᑎᐊᕆᐊᖃᕐᓂᐊᕐᒥᔪ. ᓄᓇᐃᑦ ᓱᕈᖅᓯᒪᔪᖃᖅᑐᑦ ᐅᖅᓱᐊᓗᕕᓂᖃᖅᓱᑎᒃ ᐊᒻᒪᓗ 
ᐃᓚᖏᓐᓂᒃ ᓴᕕᕋᔭᖕᓂᒃ.  
 
ᖃᑦᑕᐅᔭᕐᔪᐊᑦ ᓇᓂᔭᐅᔪᓐᓇᖅᑐᑦ ᓇᓂᑐᐃᓐᓇᖅ ᐃᓂᕕᓂᖓᓂ; ᑖᒃᑯᐊ 
ᐊᐅᓚᑕᐅᓂᐊᖅᑐᑦ ᐃᒋᐅᖃᖅᑕᐅᓗᑎᒡᓗ ᒪᓕᒃᑕᐅᓗᑎᒃ ᐃᓄᓕᕆᔨᑐᖃᒃᑯᑦ 
ᐅᓇᑕᖅᑐᒃᓴᐃᑦ ᐃᓂᕕᓂᖏᓐᓂᒃ ᖃᑦᑕᐅᔭᕐᔪᐊᓕᕆᓂᕐᒧᑦ ᐊᖏᕈᑎᓂᒃ. ᖃᑦᑕᐅᔭᕐᔪᐊᕕᓃᑦ 
ᖃᐅᔨᓴᖅᑕᐅᔪᑦ ᐃᓗᓕᖃᓚᐅᖏᑦᑑᒐᓗᐊᑦ ᑭᓯᐊᓂ ᓂᕆᐅᒋᔭᐅᔪᑦ ᐃᓚᖏᑦ 

ᐃᓗᓕᖃᑐᐃᓐᓇᕆᐊᖃᕐᓂᖏᓐᓂᒃ. ᓄᓇᐃᑦ ᐃᓗᐊ ᐊᑖᓂᑦᑐᑦ ᖃᑦᑕᐅᔭᕐᔪᐊᑦ 
ᑐᑭᓯᔭᐅᓯᒪᓂᐊᖅᑐᑦ ᖃᓄᐃᑦᑑᓂᖏᑦ ᐲᔭᖅᑕᐅᓚᐅᕐᓗᑎᒃ ᖃᑦᑕᐅᔭᕐᔪᐊᑦ. ᑕᒪᕐᒥᒃ 
ᖃᑦᑕᐅᔭᕕᓃᑦ ᑲᑎᖅᓱᖅᑕᐅᓂᐊᖅᑐᑦ, ᓯᖃᓕᖅᑎᑕᐅᓗᑎᒡᓗ ᐊᒻᒪᓗ ᓴᐅᔭᐅᓗᑎᒃ ᑕᐃᑲᓂ 
ᐃᓂᒃᓴᖓᓂ.  
 
ᐃᓄᓕᕆᔨᑐᖃᒃᑯᑦ ᐊᖏᕈᑎᖃᓕᖅᑐᑦ ᕿᒪᒃᑕᐅᑐᐃᓇᖅᓯᒪᔪᓂᒃ ᐅᓇᑕᖅᑐᒃᓴᐃᑦ 
ᐃᓂᕕᓂᖏᓐᓄᑦ ᐋᕿᒋᐊᕈᑏᑦ ᐊᖏᕈᑎᖏᑦ ᐊᑐᖅᑕᐅᓂᐊᖅᑐᑦ ᑕᒪᐃᓐᓂ 
ᐃᓄᓕᕆᔨᑐᖃᒃᑯᓐᓄᑦ ᐊᐅᓚᑕᐅᔪᓂ ᐅᓇᑕᖅᑐᒃᓴᓄᑦ ᐃᓂᕕᓂᕆᔭᐅᔪᓂ ᐅᑭᐅᖅᑕᖅᑐᒥ 
ᒫᔾᔨ 2005-ᒥᒃ ᐱᒋᐊᓚᐅᖅᑐᓂᒃ. ᑕᐃᒃᑯᐊ ᑎᑎᖃᖏᑦ ᓇᓗᓇᐃᖅᓯᓯᒪᔪᑦ ᖃᓄᖅ 
ᐃᓄᓕᕆᔨᑐᖃᒃᑯᑦ ᐊᐅᓚᑦᑎᖃᑦᑕᕐᓂᐊᕐᒪᖔᑦ ᑕᒪᐃᓐᓂᒃ ᐃᓂᕕᓂᕐᓂᒃ 
ᓴᓗᒻᒪᖅᓴᖅᑕᐅᔪᓂᒃ ᓲᕐᓗ ᓴᓗᒻᒪᖅᓴᐃᔭᕆᐊᖃᕐᓂᕐᒧᑦ ᒪᓕᒐᕐᓂᒃ, ᐊᒃᑕᕐᕖᑦ 
ᓴᓇᔭᐅᖃᑦᑕᕐᓂᖏᓐᓂ ᐊᒻᒪᓗ ᒪᑐᔭᐅᖃᑦᑕᕐᓂᖏᓐᓂ ᐅᓗᕆᐊᓇᖅᑐᓕᖕᓂᒃ ᐃᓚᓖᑦ, 
ᐊᒻᒪᓗ ᐊᐅᓚᑕᐅᓂᖏᓐᓂᒃ ᐃᒋᐅᖃᖅᑕᐅᖃᑦᑕᕐᓂᖏᓐᓂᓗ, ᖃᑦᑕᐅᔭᕐᔪᐊᓕᕆᓂᕐᒧᑦ 
ᐊᖏᕈᑎᓂᒃ, ᐃᒡᓗᕐᔪᐊᕐᓂᒃ ᑲᑕᒐᐃᑎᑦᑎᓂᕐᒧᑦ, ᓴᐅᕐᕋᖅᑕᕐᕕᒃᓴᓂᒃ ᐊᒻᒪᓗ 
ᑭᖑᓪᓕᖅᐹᕐᒥᒃ ᓴᓗᒻᒪᖅᓴᐃᓂᖅ ᐋᖀᒃᓱᐃᑦᑎᐊᕐᓂᕐᓗ. ᓄᓇᐃᑦ 
ᓇᓗᓇᐃᖅᑕᐅᓯᒪᓂᖏᓐᓄᑦ ᐅᓗᕆᐊᓇᖅᑐᑦ ᖃᐅᔨᓴᕈᑏᑦ ᐊᑐᖅᑕᐅᖃᑦᑕᕐᓂᐊᖅᑐᑦ 
ᐊᑐᖅᑕᐅᓂᐊᕐᒥᔪᑦ ᐊᓯᖏᓐᓄᑦ ᓴᓗᒻᒪᖅᓴᐃᔾᔪᑎᐅᕙᒃᑐᓄᑦ ᐊᒻᒪᓗ ᐊᓯᖏᑦ ᒪᓕᒐᐃᑦ, 
ᒪᓕᒐᖃᖅᑎᑕᐅᖏᑦᑐᓄᑦ ᓴᓗᒻᒪᖅᑕᐅᔭᕆᐊᖃᕐᒥᔪᓄᑦ, ᐃᓱᒪᓘᑕᐅᔪᓂ ᒪᓕᒃᑕᐅᓗᑎᒃ 
ᓇᓪᓕᐊᖑᓂᖏᑦ ᓄᓇᐃᑦ ᐃᓱᒪᓘᑕᐅᔪᑦ.  
 
ᓄᓇᓕᕋᓛᖃᑲᐃᓇᕐᓂᐊᖅᑐᑦ ᐊᒻᒪᓗ ᐃᑎᕈᕐᓂᒃ ᐊᒃᑕᕐᕕᖃᕐᓂᐊᖅᑐᑦ ᓴᓇᔭᐅᓂᐊᕐᒪᑕ. 
ᑖᓐᓇ ᓄᓇᓕᕋᓛᒃᓴᖅ ᐃᓄᖃᕈᓐᓇᕐᓂᐊᖅᑐᖅ 50 ᐃᖃᓇᐃᔭᖅᑎᓂᒃ ᑕᐅᕙᓃᓐᓂᐊᕐᒪᑕ 
ᓴᓇᔪᖃᕐᓂᓕᒫᖏᓐᓂ, ᓂᕆᐅᖕᓇᖅᑐᖅ ᐱᓕᕆᓂᐊᕐᓂᖏᓐᓂᒃ 90-ᓂᒃ ᐅᓪᓗᓂᒃ 2009-ᒥ 
ᐊᒻᒪᓗ 2010-ᒥ ᓴᓇᓐᓇᐅᔪᓐᓇᕐᓂᐊᖅᑐᓂ. ᓴᓗᒻᒪᖅᓴᖅᑕᐅᕌᓂᑦᑎᐊᖅᐸᑦ 
ᐲᔭᖅᑕᐅᓇᔭᖅᑐᖅ ᓄᓇᓕᕋᓛᖃᕐᕕᖓ ᓄᒃᑎᕐᓗᑎᒡᓗ ᑕᐃᑲᓐᖓᑦ.  
 
ᐃᖃᓇᐃᔭᖅᑎᒃᓴᐃᑦ ᑎᑭᑎᑕᐅᓯᐊᓂᐊᖅᑐᑦ ᓄᓇᒧᑦ ᑕᐅᕗᖓ ᖃᖓᑕᓲᒃᑯᑦ ᐊᑐᖅᑕᐅᓗᓂ 
ᑕᐃᑲᓃᕌᓂᒃᑐᖅ ᒥᑦᑕᕐᕕᒃ. ᓴᓇᔭᐅᕌᓂᒃᐸᑦ 2010-ᒥ ᐃᓂᒋᔭᖓᑦ 
ᐋᕿᒃᓱᖅᑕᐅᑦᑎᐊᕐᓂᐊᖅᑐᖅ ᒪᓕᒃᑕᐅᓗᑎᒃ ᐋᕿᒃᓱᐃᑦᑎᐊᕈᑎᓄᑦ ᐸᕐᓇᐅᑏᑦ, ᑖᒃᑯᓇᓂ 
ᑎᑎᖃᓃᖃᑕᐅᔪᑦ ᑐᓂᕐᕈᑎᒃᓴᓂ.  
 
3. ᐃᓅᓯᕐᒧᑦ ᐊᒃᑐᐊᓂᖃᕐᓂᖏᑦ ᓴᓇᔭᐅᔪᑦ 
 
ᖃᖓᑐᐃᓐᓇᖅ ᐊᔪᕐᓇᖏᓐᓂᓕᒫᖓᓂ, ᓴᓇᔭᐅᔪᑦ ᐋᖀᐅᒪᑦᑎᐊᕋᓱᐊᕐᓂᐊᖅᑐᑦ 
ᐅᑭᐅᖅᑕᖅᑑᑉ ᐊᕙᑎᖓᓄᑦ, ᐃᓄᖁᑎᖏᓐᓄᓪᓗ, ᐊᑐᖅᑕᐅᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᒻᒪᓗ ᐊᔾᔨᐅᖏᑦᑐᒥᒃ ᐱᔭᕆᐊᖃᕐᓂᖏᑦ ᐅᑭᐅᖅᑕᖅᑐᒥᐅᑦ 
ᐊᕙᑎᖏᓪᓗ ᐋᕿᒃᓱᖅᑕᐅᑦᑎᐊᕆᐊᓕᖅᑎᓪᓗᒋᑦ.  

ᑐᑭᓯᓂᐊᕐᕕᐅᓯᒪᔪᑦ ᐱᔭᕇᖅᑕᐅᒪᐅᖅᑐᑦ ᐱᖓᔪᒋᔭᐅᔪᓂ ᐊᕙᑎᓕᕆᓂᕐᒥᒃ 
ᖃᐅᔨᓴᖅᑕᐅᓂᖏᓐᓂ ᐊᒻᒪᓗ ᑐᓂᔭᐅᓪᓗᑎᒃ ᑭᖑᓪᓕᖅᐹᕐᓂ ᐅᓂᒃᑳᓕᐊᖑᓪᓗᑎᒃ 
(ᑕᑯᓗᒋᑦ ᑎᑎᖃᐃᑦ ᐃᓚᒃᑲᓐᓂᖏᑦ E). ᐊᒻᒪᓗ, ᓄᓇᓕᖕᓂ ᑐᑭᓯᓂᐊᕐᕕᐅᓚᐅᖅᑐᑦ 
ᕼᐊᒻᒪᓚᑦᑯᑦ ᑲᑎᒪᔨᖏᑦ, ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒋᖏᑦ ᐊᒻᒪᓗ 
ᓄᓇᓕᖕᒥᐅᑦ ᐱᔭᕇᖅᑕᐅᓪᓗᑎᒡᓗ ᕕᕗᐊᕆ 2008-ᒥ, ᓯᓵᐱᒥ (Chisasibi) ᑯᐸᐃᖕᒥ. 
ᓴᕿᓚᐅᖅᑐᑦ ᖃᐅᔨᓴᖅᑕᐅᔪᓂᒃ ᐊᒻᒪᓗ ᐊᑐᖅᑕᐅᔪᓐᓇᖅᑐᓂ ᓇᓪᓕᖄᕈᑎᒃ 
ᐊᔾᔨᒌᖏᑦᑑᑏᑦ ᓴᓗᒻᒪᖅᑕᓂᐅᖏᓐᓄᑦ ᐃᓱᒪᒃᓴᖅᓯᐅᕈᑕᐅᓚᐅᖅᑐᑦ ᓄᓇᒥ 
ᐊᑐᖅᑕᐅᓂᐊᖅᑐᑦ. ᑲᑎᒪᔪᓂ ᑐᓴᕐᕕᐅᓗᐊᓚᐅᖅᑐᑦ ᓄᓇᓖᑦ ᐊᑐᖅᑕᐅᖔᖁᔭᖏᑦ 
ᓴᓗᒻᒪᖅᓴᐃᓂᕐᒧᑦ. ᐊᑏ ᑕᑯᓂᐊᖅᐸᑎᑦ ᑖᒃᑯᓇᓃᖃᑕᐅᔪᑦ ᐃᓄᓕᒫᑦ 
ᑐᑭᓯᓂᐊᕐᕕᐅᓯᒪᓂᖏᑦᑕ ᑎᑎᖃᖏᑦ, ᐃᓚᔭᐅᓯᒪᔪᑦ Bear Island-ᒥ ᕿᑭᖅᑕᒥ ᑲᓴᑕᒥ 
ᖃᐅᔨᓴᕐᕕᕕᓃᑦ ᐋᕿᒋᐊᖅᑕᐅᓂᖏᓐᓄᑦ ᐸᕐᓇᐅᑎᓂ (ᑎᑎᖃᐃᑦ ᐃᓚᒃᑲᓐᓂᖏᑦ B) 
ᑐᑭᓯᓂᐊᒃᑲᓐᓂᕈᒪᒍᕕᑦ. ᓄᓇᓕᖕᓂ ᐅᖃᐅᓯᐅᓚᐅᖅᑐᑦ ᐊᑐᖅᑕᐅᓚᐅᖅᑐᑦ 
ᐱᔭᕇᖅᑕᐅᓂᖏᓐᓄᑦ ᐅᑯᐊ ᐊᑖᓃᑦᑐᑦ ᑐᕋᒐᕆᔭᐅᔪᑦ:  
 

 ᖃᐅᔨᒪᔭᐅᔪᓂᒃ ᑐᓂᓯᖃᑦᑕᕐᓂᖅ ᓴᓇᔭᐅᓂᐊᖅᑐᓂᒃ ᓄᓇᓕᖕᒥᐅᓄᑦ; 
 ᑐᓴᕈᒪᓂᖅ ᓄᓇᐃᑦ ᒥᒃᓵᓄᑦ ᐃᓱᒪᓘᑕᐅᔪᓂᒃ ᓄᓇᓕᖕᒥᐅᓄᑦ ᖃᐅᔨᒪᔪᓂᒃ 

ᖃᓄᐃᑦᑑᓂᖏᓐᓂᒃ ᑕᐃᑲᓂ ᓄᓇᒥ ᐅᕙᓗᓐᓃᑦ ᖃᐅᔨᒪᓚᐅᖅᑐᑦ ᓄᓇᖓᓂ 
ᑕᐅᕙᓂ ᐃᖃᓇᐃᔮᕆᔭᐅᕙᓚᐅᖅᑐᓂᒃ ᑕᐃᔅᓱᒪᓂ ᓱᓕ ᐊᐅᓚᑕᐅᓂᖏᓐᓂ; 

 ᓇᓗᓇᐃᖅᑕᐅᖁᓪᓗᒋᑦ ᐃᓱᒪᓘᑕᐅᔪᑦ ᓄᓇᓕᖕᒥᐅᓄᑦ ᑕᐃᑲᓂ ᓄᓇᒥ ᐊᒻᒪᓗ 
ᐱᓕᕆᐊᖑᔪᒪᔪᓂᒃ;  

 ᓇᓗᓇᐃᖅᑕᐅᖁᓪᓗᒋᑦ ᐊᑐᒐᒃᓴᐃᑦ (ᓴᓇᔩᑦ ᐱᖁᑏᓪᓗ) ᓄᓇᓕᖕᓂ 
ᐃᑲᔪᕈᓐᓇᖅᑐᑦ ᐱᓕᕆᐊᖑᔪᒪᔪᓂᒃ; ᐊᒻᒪᓗ  

 ᓴᕿᑦᑎᔪᒪᓂᖅ ᐱᐅᓂᖅᓴᓂᒃ ᐋᕿᓯᑦᑎᐊᕈᑎᒃᓴᓄᑦ ᐸᕐᓇᐅᑎᓂᒃ.  
 
 




